COLÁISTE MHUIRE MARINO  

SCRÚDÚ  FAOI THEASTAIS GHAEILGE, EARRACH 2007 

_______________________

SCRÚDÚ LE hAGHAIDH CÁILÍOCHTA SA GHAEILGE
_________________

PÁIPÉAR I  -  100 MARC 

(85 MARC ANSEO AGUS 15 MARC DON GHNÉ PHRAITICIÚIL)
____________________

Trí huaire an chloig don pháipéar seo (10.00 – 1.00).  Cúig cheist a fhreagairt, ceann amháin as gach Roinn.

____________________

ROINN A

1.         Scríobh aiste (thart ar dhá leathanach i.e. 400 focal) ar ábhar amháin díobh seo:-

(a) Is í an fhadhb is mó sa chóras bunscoile i láthair na huaire ná an líon mór páistí atá i ngach rang.
(b) Téamh domhanda – an féidir aon rud a dhéanamh faoi?
(c) Tá an chuid is mó dár bpolaiteoirí ag faire amach dóibh féin agus níl mórán á dhéanamh acu don aos óg.
(d) Rud maith a bhí ann Páirc an Chrócaigh a oscailt don rugbaí agus don sacar.
(e) Tá níos mó airgid sa tír ná mar a bhí riamh, ach an bhfuilimid sásta?





(35 marc)

ROINN B

Freagair Ceist 2 nó Ceist 3

2.
Aistrigh go Gaeilge:-

Last summer I decided to go to the Gaeltacht.  I went to Ráth Cairn because that is 
the nearest Gaeltacht to me.  I was there for three weeks.  I shared a room with 
two others and we got on very well with each other.  Our teacher was very 
resourceful.  We did little plays, proverbs, song-singing, some Irish dances and 
the history of the locality.  In the afternoon, we went on walks and trips to 
historical places.  The people of the locality were very friendly and chatty and we 
met them very often.  Even though the weather was miserable, I really enjoyed the 
course and I derived great benefit from it.  I missed my family, however, and at 
the end of the course I was looking forward greatly to going home.
(15 marc)
3.  
Aistrigh go Gaeilge:-

1.  Children! Walk in a line and do not be rough in the playground.
2.  Mary is an enthusiastic and well organized teacher.
3.  When I was in the Gaeltacht I got plenty of opportunities to speak Irish.
4.  There will be a supermarket and a hardware shop in the new shopping centre.
5.  My favourite pastime is to play the guitar.
6.  I would much prefer to read a book than to look at the television.
7.  There is a west wind blowing and it is promised to be wet.
8.  We hired out a car and visited all the sights.
9.   If my memory serves me correctly, the last film I saw was The Wind that Shakes the      

     Barley. 

10. I had to go to the hospital for an x-ray.










(15 marc)  

ROINN C
Freagair Ceist 4 nó Ceist 5
4.
Athscríobh an t-alt seo a leanas agus cuir isteach an fhoirm cheart de na focail atá idir lúibíní:-



“Táim ag smaoineamh ar bhád seoil a (ceannaigh)”, arsa Eoghan, ag 
breathnú amach ar an bhfarraige.  “Beidh mé in ann taisteal timpeall (an 
domhan), saor in aisce.” “Ach, a Eoghain,” arsa a bhean chéile Caitríona 
leis, “nach (faigh) tusa tinneas farraige i gcónaí chomh luath agus a 
leagann tú cos ar bhád?  An cuimhin leat nuair a bhíomar ar (mí) na meala 
agus ar bord (long) – san Aigéan Ciúin!  Shíl mé go raibh tú chun bás a 
(faigh).” “Má cheannaím an bád seo, a Chaitríona,” arsa Eoghan, “(cuir) 
mé d’ainmse air agus (téigh) mé féin agus ‘Caitríona’ - is é sin an bád! – 
trasna (an tAtlantach) go (Meiriceá).”










(10 marc)

5.       Athscríobh na habairtí seo a leanas gan na lúibíní agus athraigh iad más gá:-
1. Is as (Ciarraí) do mo phríomhoide ó dhúchas.
2. Tá iasc órga amháin ag Niall ach tá trí (ceann) ag a chol ceathrar.
3. An bhfuil aon tír sa domhan níos (álainn) ná an tír seo?
4. Siúlfaidh mé suas (chuig:í) agus croithfidh mé lámh léi.
5. Má (tar) Seán ar cuairt tabharfaidh mé cuireadh isteach dó.
6. An fómhar seo chugainn beidh dath buí agus dath donn ar dhuilleoga (na crainn) sin.
7. Níl an t-amhrán sin (clois) go fóill agam.
8. (Ceannaigh) go leor ticéad don chrannchur Dé Céadaoin seo chugainn.
9. Dá gcaillfeadh Áine a teileafón póca (faigh) sí ceann nua.
10. Deir sé (is) minic a théann sé thar lear um Cháisc.
























(10 marc)
ROINN D
Freagair Ceist 6 nó Ceist 7
6.
Léigh an sliocht seo a leanas agus freagair i d’fhocail féin na ceisteanna a 
ghabhann leis:-  

Sliocht as “Ó Nualláin, Brian (1911-1966)” le Diarmuid Breathnach agus Máire Ní Mhurchú, in 1882-1982, Beathaisnéis a Cúig (curtha in oiriúint)
Ag 15 Bowling Green Terrace, an tSraith Bhán, Contae Thír Eoghain a rugadh Brian Ó Nualláin nó Myles na gCopaleen mar ab fhearr aithne air.  Ba iad Aigneas Ní Ghoirmligh, iníon siopadóra sa bhaile sin agus Mícheál Ó Nualláin, Oifigeach Custaim is Máil, a thuismitheoirí.  Ba é an tríú duine agus an tríú mac é sa dáréag clainne a bhí ag an lánúin.

Le Gaeilge a tógadh na leanaí.  Bhí cónaí orthu ar feadh tamaill i nGlaschú, in Inse Chór, sa tSraith Bhán agus in aice leis an Tulach Mhór.  Toisc iad a bheith ag aistriú ar an gcuma sin, níor cuireadh an triúr ba shine ar scoil.  Bhí eagla ar an athair go lagódh an scoil a gcuid Gaeilge.  Bhí an t-athair á dteagasc tríd an bpost ó cibé baile a raibh sé ag obair ann.  Bhí leabharlann mhaith ag an athair agus bhí cead ag na páistí í a úsáid.  Bhí Brian dhá bhliain déag d’aois nuair a d’aistrigh an teaghlach go Plás Herbert, Baile Átha Cliath agus is ag an bpointe ama sin a cuireadh Brian ar scoil den chéad uair chuig na Bráithre Críostaí i Sráid Synge.
Bhain sé Baitsiléireacht san Ealaín amach i 1933 agus ba iad na hábhair a ndearna sé staidéar orthu ná Gaeilge, Béarla agus Gearmáinis.  Ceapadh é ina Oifigeach Riaracháin Sóisearach i dTeach an Chustaim i 1935.  Nuair a d’éag a athair go tobann i 1937 is ar Bhrian a thit cúram an teaghlaigh – ba é Brian an t-aon duine amháin den teaghlach a raibh post aige agus ní raibh pinsean státseirbhíse le fáil go fóill ag baintreacha.

Foilsíodh an chéad úrscéal Béarla uaidh At Swim Two Birds i 1939 agus is i ngeall ar a shaothar Béarla i gcoitinne atá cáil domhanda ar Bhrian Ó Nualláin.  Chuaigh An tOileánach le Tomás Ó Criomhthain i gcion chomh mór sin air gur scríobh sé An Béal Bocht mar scigaithris air agus áirítear anois An Béal Bocht mar cheann de chlasaicigh nualitríocht na Gaeilge.  Moladh go hard é nuair a foilsíodh é agus díoladh gach cóip den chéad eagrán laistigh de shé seachtaine.  Chuir  “An Crúiscín Lán” – colún rialta ó Myles na gCopaleen a d’fhoilsítí ar an Irish Times ó Dheireadh Fómhair 1940 amach - go mór lena cháil mar scríbhneoir grinn.  D’éag Myles na gCopaleen ar 1 Aibreán, 1966.
1.  Cén tslí bheatha a bhí ag athair Bhriain Uí Nualláin?
2.  Cén fhianaise atá sa sliocht nach raibh mórán muiníne ag athair Bhriain as an 
gcóras oideachais?
3.  Céard a thugann le fios sa sliocht go raibh go leor deiseanna ag Brian a bheith ag 
léamh agus é ina pháiste?
4.  Mínigh cén chaoi ar tharla sé go raibh ar Bhrian aire a thabhairt dá mháthair.
5.  Conas go bhfuil a fhios againn ón sliocht go raibh an-éileamh ar An Béal Bocht 
nuair a céadfhoilsíodh é?
(10 marc)

7.
Léigh an sliocht seo a leanas agus freagair i d’fhocail féin na ceisteanna a ghabhann leis:-       

Sliocht as “Réamhaiste” le Seán Ó Tuama in Caoineadh Airt Uí Laoghaire (curtha in oiriúint)
Is i dteach carad i Magh Chromtha a bhí Eibhlín Dhubh Ní Chonaill nuair a chonaic sí Art Ó Laoghaire den chéad uair.  Bhí sé ag marcaíocht ar a chapall.  Thug a croí taitneamh dó.  Pósadh iad ar 19 Nollaig, 1767.
Bhí saol mná uaisle ag Eibhlín i dteannta a fir.  Ní minic a shamhlaítear uaisleacht ná compord leis an saol Gaelach san ochtú haois déag.  Ní mór a thuiscint, áfach, gur i dteaghlach den sórt sin a saolaíodh Eibhlín Dhubh Ní Chonaill, agus gur i dteaghlach den sórt sin a mhair sí tar éis a pósta le hArt Ó Laoghaire.
Ar 4 Bealtaine, 1773, maraíodh Art Ó Laoghaire ar inse bheag ghlas in aice le Carraig an Ime i gCo. Chorcaí.  An láir dhonn a bhí faoi, thóg sí sceit agus chuir di abhaile go dtí Ráth Laoich, áit chónaithe an fhir mhairbh.  Deirtear gur chuala Eibhlín Dhubh strampáil an chapaill sa chlós lasmuigh an oíche sin; do sciúird amach, do léim ar a muin, agus do chuaigh de shodar mire an seacht míle drochbhóthair ar ais go Carraig an Ime.  Fuair sí a fear céile marbh ansiúd cois toir aitinn ‘mar a bheadh bó nó capall,’ é ag sileadh fola san áit inar thit sé.  Ní raibh aon radharc ar shagart a chuirfeadh an ola air.  Ná ní raibh aon fhonn ar mhná ná ar fhir na háite aon fhóirithint a dhéanamh ar an gcorp.  An t-aon duine amháin, dar le hEibhlín Dhubh, a fuair ina croí dul ar a glúine le hais an fhir mhairbh, ba sheanbhean aosta í a bhí tar éis binn dá fallaing a leathadh anuas air.  A raibh de dhroch-úsáid is d’fhaillí fulangtha ag a fear céile dhein Eibhlín Dhubh anois é a chúiteamh leis: d’ól sí a chuid fola.

An oíche sin i gCarraig an Ime, dhein Eibhlín Dhubh roinnt dá caoineadh ar an gcorp, agus roinnt eile ina dhiaidh sin ar an tórramh i Ráth Laoich.  Caoineadh Airt Uí Laoghaire a thugtar ar an gcaoineadh sin anois.

1.  Cén sórt teaghlaigh inar saolaíodh Eibhlín Dhubh Ní Chonaill agus inar mhair sí 
tar éis a pósta le hArt Ó Laoghaire?
2.  Céard é an chéad rud a thug le fios d’Eibhlín Dhubh go raibh rud éigin mícheart?
3.  Conas a chuaigh Eibhlín Dhubh ó Ráth Laoich go Carraig an Ime?
4.  Cén fhianaise atá san alt a léiríonn go raibh eagla ar dhaoine teacht i gcabhair ar 
Art agus é sínte ar an talamh?

5.  Lasmuigh dá fear céile Art a chaoineadh, céard eile a rinne Eibhlín Dhubh Ní 
Chonaill in ómós dá fear céile?







(10 marc)

 Roinn E

Freagair Ceist 8 nó Ceist 9  nó Ceist 10
8.
Múineadh na Gaeilge


(a) Mínigh conas a imrítear an cluiche teanga, Cluiche Kim, agus scríobh síos 
an teanga a bhíonn in úsáid ag an múinteoir agus na páistí i rith an chluiche.

(b) Céard iad na céimeanna teagaisc atá le leanúint ag múinteoir (ó thús deireadh 
ceachta) a dhéanann an cluiche teanga, Cluiche Biongó le cártaí biongó a bhfuil 
pictiúir orthu.  Tabhair go leor samplaí den Ghaeilge a bhíonn in úsáid ag an 
múinteoir agus na páistí i rith an cheachta.










(15 marc)
9.
Múineadh na Gaeilge

(a) Maidir leis an gcluiche teanga Fiche Ceist de, bunaithe ar dhaoine cáiliúla atá 
beo, céard í an teanga (i.e. ceisteanna, freagraí, foclóir) a chaithfidh na páistí a 
thuiscint agus a bheith in ann a úsáid sula mbeidh siad in ann an cluiche a imirt.

(b) Ainmnigh roinnt de na straitéisí a d’úsáidfeá chun na ceisteanna, na freagraí 
agus an foclóir sin a mhúineadh do na páistí sula n-imríonn na páistí an cluiche 
teanga sin. 









  
(15 marc)
10.     
Múineadh na Gaeilge


(a) Liostaigh na buntáistí a bhaineann le Rólimirt ó thaobh mhúineadh na Gaeilge 
de.

(b) Scríobh comhrá (14-16 líne) faoin teideal “Páiste ag míniú do Gharda cén fáth 
nach bhfuil solas ar a rothar” a bheadh oiriúnach do dhaltaí sna ranganna 
sinsearacha, agus taobh le taobh leis na hEiseamláirí Teanga (gach cuid den 
chomhrá) scríobh na Feidhmeanna Teanga atá á gcomhlíonadh. 

(15 marc)

